
Era cusì
Guarda hè cum’un caminu chì fala mez’à e mure
È solu un vechju mulinu in fondu à isse ghjure

È u curanu u silenziu tutte e so case appese
È po d’ogni licenziu vanu e so mani tese

Anu lasciatu quì l’orte per tè è noi altri tutti
È solu d’amore forte chì sò nati li so frutti

Ùn ci hè più pocu à dì
A vita era cusì
Ùn ci hè più pocu à dì
A vita era cusì
Era cusì

Hè cum’un fiume chì corre è conta la so storia
Di caselli è di torre n’hè piena la memoria

È po d’elli stonde brave pè u campà è pè a morte
Ci anu lasciatu e chjave pè apre tutte le porte

È sò partuti un ghjornu lascendu pochi ritratti
S’aspetta quì cum’un ritornu mezu à i nostri l’atti

Ùn ci hè più pocu à dì
A vita era cusì
Ùn ci hè più pocu à dì
A vita era cusì
Era cusì

